
ᐊᐅᓚᑦᓯᔨᓄᑦ ᓇᐃᓈᖅᓯᒪᔪᖅ 

ᐊᑯᓂᓗᐊᖑᔪᖅ, ᐅᑭᐅᖅᑕᖅᑐᖅ ᐊᒻᒪ ᐅᑭᐅᖅᑕᖅᑐᑉ ᐊᒡᒍᖅᑐᖅᓯᒪᓂᕆᔭᖏᑦ ᐃᒃᓯᓐᓇᖅᑕᐅᓯᒪᓕᕐᒪᑕ ᑲᓇᑕᒧᑦ.  ᑐᐊᕕᕐᓇᖅᑐᑦ 

ᓱᓕ ᐋᖅᑭᒡᑕᐅᓯᒪᖏᑦᑐᑦ ᐊᒻᒪᓗ ᖃᓄᐃᖏᑦᓯᐊᕆᐊᖃᕐᓂᕆᔭᖏᑦ ᓄᓇᖃᖅᑐᑦ ᑲᒪᒋᔭᐅᖏᑦᑐᑦ, ᑕᐃᒪᓐᓇ ᐊᖏᔪᐊᓗᖕᒥᒃ 

ᐊᒃᓱᕈᕐᓇᖅᑐᒥᒃ ᓵᓐᖓᒃᓯᓕᖅᑐᑦ ᓇᖕᒥᓂᖅ ᐊᓯᖏᓐᓄᑦ ᐃᑲᔪᖅᑕᐅᒐᑎᒃ, ᑕᒪᓐᓇ ᐋᒥᑕᐅᓯᒪᓂᑰᖕᒪᑦ.  ᐅᑭᐅᖅᑕᖅᑐᕐᒥᐅᑦ 

ᐱᓕᕆᐊᒃᓴᖃᖅᑐᒻᒪᕆᐅᕗᑦ ᐋᖅᑭᒡᓱᐃᒐᓱᐊᖅᑎᓪᓗᒋᑦ ᐊᒃᓱᕈᕐᓇᖅᑐᓂᒃ ᐊᒻᒪᓗ ᖃᐅᔨᒪᓪᓗᑎᒃ ᑭᓱᓂᒃ ᐱᔭᕆᐊᖃᕐᒪᖔᑕ ᑕᒪᓐᓇ 

ᐱᓕᕆᔭᐅᔪᓐᓇᖁᓪᓗᒍ. ᐊᑑᑎᖃᒻᒪᕆᒃᐳᖅ ᑲᓇᑕᐅᑉ ᒐᕙᒪᒃᑯᖏᑦ ᐃᓕᓴᖅᓯᖁᓪᓗᒋᑦ ᐅᑭᐅᖅᑕᖅᑐᕐᒥᐅᑦ ᑭᓐᖒᒪᔭᖏᓐᓄᑦ ᐊᒃᓱᐊᓗᒃ 

ᐃᒃᐱᒋᔭᐅᔭᕆᐊᖃᓕᕐᒪᑕ, ᑮᓇᐅᔭᖃᖅᑎᑕᐅᓗᑎᒃ ᐊᒻᒪ ᑲᔪᓯᑦᓯᐊᖅᑐᒃᑯᑦ ᐃᑲᔪᖅᓯᖅᑕᐅᓗᑎᒃ ᑲᓇᑕᐅᑉ ᒐᕙᒪᒃᑯᖏᓐᓂᑦ, 

ᐱᔭᕇᖅᓯᔪᓐᓇᕐᓂᐊᕐᒪᑕ ᑲᓇᑕᒥᒃ ᓴᓇᓂᕐᒧᑦ ᐱᓕᕆᐊᖃᕐᓂᕐᒥᒃ.  ᐊᒃᑐᐃᓂᖓ ᑲᓇᑕᐅᑉ ᒐᕙᒪᒃᑯᖏᑕ ᑮᓇᐅᔭᓂᒃ ᐊᒥᒐᖅᑐᓂᒃ 

ᑐᓂᓯᖃᑦᑕᕐᓂᕆᔭᖓ ᐊᒃᑐᐃᕐᔪᐊᖅᓯᒪᓂᖅᐹᖑᖕᒪᑦ ᐅᑭᐅᖅᑕᖅᑐᕐᒥᐅᓂᒃ, ᓄᓇᖃᖅᑳᖅᓯᒪᔪᑦ ᒪᒃᑯᒃᑐᖏᓐᓂᒃ. ᐱᕕᒃᓴᐅᔪᑦ ᑲᓇᑕᒥᒃ 

ᐱᕈᖅᓴᐃᓂᕐᒧᑦ ᓴᓇᓂᕐᒧᑦ ᐱᓕᕆᔭᐅᔪᖅ ᐊᑐᖅᑕᐅᔭᕆᐊᖃᓕᕐᒪᑦ. 

ᒪᓕᒡᓗᒍ ᓇᓗᓇᐃᖅᑕᐅᓯᒪᓂᕆᔭᖓ ᐅᑯᐊ ᑕᐃᒎᓯᖏᑕ ᐅᓂᒃᑳᓕᐊᑦ, ᐊᖅᓴᕐᓃᒃ: ᑐᐹᖅᓴᐃᔾᔪᑎᑦ  ᐅᔾᔨᖅᓱᖁᔨᓪᓗᑎᒃ 

ᓯᕗᓂᒃᓴᕆᔭᖓᓄᑦ ᑲᓇᑕᐅᑉ, ᑲᑎᒪᔨᕋᓛᖑᑲᐃᓐᓇᖅᑐᖁᑎᖏᑦ ᐱᖁᔭᒃᓴᓂᒃ ᕿᒥᕐᕈᔨᑦ ᑲᑎᒪᔨᖏᑕ ᐅᑭᐅᖅᑕᖅᑐᕐᒧᑦ 

(ᑲᑎᒪᔨᕋᓛᖑᔪᑦ) ᑐᑭᓯᔪᑦ ᐅᑭᐅᖅᑕᖅᑐᖅ ᑲᓇᑕᐅᑉ ᓯᕗᓂᒃᓴᕆᓂᕆᔭᖓᓂᒃ. ᐅᑯᐊ ᐅᓂᒃᑳᓕᐊᑦ ᑐᐊᕕᕐᓇᖅᑐᒃᑯᑦ 

ᑐᐹᓴᐃᔾᔪᑎᐅᓕᖅᑐᑦ ᐅᔾᔨᖅᑐᖁᔨᓪᓗᑎᒃ. ᑲᑎᒪᔨᕋᓛᑦ ᑎᓕᔭᐅᓯᒪᔾᔪᑎᒋᓚᐅᖅᑕᖓ ᐱᓕᕆᐊᒃᓴᕆᓪᓗᒋᑦ ᖃᐅᔨᓴᐃᖁᓪᓗᒋᑦ “ᖃᓄᑎᒋ 

ᐊᒻᒪ ᖃᓄᖅ ᓱᒃᑲᑎᒋᔪᒥᒃ ᐊᓯᔾᔨᖅᐸᓪᓕᐊᓂᖃᕐᒪᖔᑦ ᐅᑭᐅᖅᑕᖅᑐᖅ ᐊᒻᒪᓗ ᐊᒃᑐᐃᓂᕆᔭᖓ ᓄᓇᖃᖅᑳᖅᓯᒪᔪᓄᑦ.”1 ᑲᓇᑕᐅᑉ 

ᒐᕙᒪᒃᑯᖏᑦ ᐸᕐᓇᐃᕙᓪᓕᐊᑎᓪᓗᒋᑦ ᓄᑖᒥᒃ ᐊᑐᐊᒐᒃᓴᐅᑉ ᐋᖅᑭᒡᓯᒪᓂᕆᓂᐊᖅᑕᖓᓂᒃ ᐅᑭᐅᖅᑕᖅᑐᑉ ᐊᑐᐊᒐᒃᓴᖓᓂᒃ, ᑖᓐᓇ 

ᖃᐅᔨᓴᐃᓂᐅᓚᐅᖅᑐᖅ ᐊᑐᓕᖁᔭᓕᐅᖅᓯᒪᕗᖅ ᐱᒻᒪᕆᐅᔪᓂᒃ ᐊᓯᔾᔨᖅᓯᖁᓪᓗᒍ ᑲᓇᑕᐅᑉ ᒐᕙᒪᒃᑯᖏᑕ ᐊᑐᐊᒐᖏᓐᓂᒃ ᓲᕐᓗ 

ᑲᓇᑕᐅᑉ ᓇᖕᒥᓂᕆᓂᕆᔭᖓᓄᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᔭᕆᐊᖃᕐᓂᖓᓄᑦ, ᑐᓂᓯᓂᕐᒥᒃ ᑲᓇᑕᐅᑉ ᒐᕙᒪᒃᑯᖏᑕ 

ᐱᓕᕆᐊᒃᓴᖁᑎᖏᓐᓂᒃ ᐊᒻᒪᓗ ᐱᔨᑦᓯᕈᑎᖃᕐᓂᕐᒧᑦ ᐱᓕᕆᔭᐅᔪᓂᒃ ᐊᒻᒪᓗ ᑮᓇᐅᔭᖃᖅᑎᑦᓯᓗᑎᒃ ᐱᓕᕆᕕᓕᐅᖁᓪᓗᒋᑦ 

ᐃᑲᔪᖅᑐᐃᔾᔪᑎᐅᓂᐊᖅᑐᓂᒃ ᖃᓄᐃᖏᑦᓯᐊᖁᓪᓗᒋᑦ ᐊᒻᒪᓗ ᓯᕗᓂᒃᓴᖃᑦᓯᐊᖁᓪᓗᒋᑦ ᐅᑭᐅᖅᑕᖅᑐᕐᒥᐅᑦ ᓄᓇᓕᖏᑦ. ᐅᑯᐊ 

ᐅᓂᒃᑳᑦ ᐃᓗᐊᓂ ᓯᕗᓕᖏᑎᑐᑦ,2 ᐊᑐᓕᖁᔭᓕᐅᖅᐳᑦ ᐅᑭᐅᖅᑕᖅᑐᕐᒥᐅᑦ ᓴᖅᑭᖃᑦᑕᖅᓯᒪᔭᖏᓐᓄᑦ ᑕᐃᒪᓐᖓᓕᒫᖅ. 

ᑲᓇᑕ ᐊᐅᓚᑦᓯᔨᐅᓂᖓ ᓇᖕᒥᓂᖃᕐᓂᖓ ᐅᑭᐅᖅᑕᖅᑐᕐᒥᒃ 

ᐅᑭᐅᖅᑕᖅᑐᕐᒥᐅᑦ ᐅᔾᔨᖅᓱᑦᓯᐊᖅᓯᒪᕗᑦ ᐊᓯᖏᓐᓂᒃ ᓄᓇᖃᖅᑲᑎᒋᓐᖏᑕᖏᑕ ᐱᔪᒪᔭᖏᓐᓂᒃ ᐅᑭᐅᖅᑕᖅᑐᕐᒥ 

ᓄᓇᒥᐅᑕᖁᑎᖏᓐᓄᑦ ᐊᒻᒪᓗ ᐃᑭᕐᒥ ᐊᖅᑯᑎᐅᔪᒥ ᐅᑭᐅᖅᑕᖅᑐᑉ ᓱᓪᓗᖓᒍᑦ ᐃᒫᓂ. ᑲᑎᒪᔨᕋᓛᖑᔪᑦ ᐊᑐᓕᖁᔭᓕᐅᖅᐳᑦ ᑲᓇᑕᐅᑉ 

ᒐᕙᒪᒃᑯᖏᑦ ᓯᕗᒧᐊᒃᑎᑦᓯᖁᓪᓗᒋᑦ ᑲᓇᑕᒥᐅᑦ ᐅᑭᐅᖅᑕᖅᑐᖓ ᓴᐳᒻᒥᐅᓯᖅᑕᐅᓯᒪᖁᓪᓗᒍ ᐊᒻᒪᓗ ᐊᑦᑕᓇᔾᔭᐃᖅᑕᐅᓯᒪᖁᓪᓗᒍ ᐊᒻᒪ 

ᐅᖃᐅᓯᒃᑯᑦ ᓇᓗᓇᐃᖅᓯᖁᓪᓗᒋᑦ ᐊᒻᒪᓗ ᓴᐳᒻᒥᐅᓯᖅᑕᐅᓯᒪᓗᓂ ᑲᓇᑕᐅᑉ ᓇᖕᒥᓂᖃᕐᓂᕆᔭᖓ ᐅᑭᐅᖅᑕᖅᑐᖅ.  ᑲᑎᒪᔨᕋᓛᑦ 

ᐃᓱᒪᒋᔭᖏᑕ ᐃᓗᐊᓂ, ᐊᐅᓚᔾᔭᐃᒋᐊᕈᑎᑦ ᓯᕗᒧᐊᒃᑎᑦᓯᔪᑦ ᑮᓇᐅᔭᖃᑦᓯᐊᖅᑐᓂᒃ, ᓄᖑᑉᐸᓪᓕᐊᖏᑦᑐᓂᒃ ᐊᒻᒪᓗ 

ᐊᑦᑕᓇᔾᔭᐃᖅᑕᐅᓯᒪᑦᓯᐊᕐᓗᑎᒃ ᐅᑭᐅᖅᑕᖅᑐᕐᒥᐅᑦ ᓄᓇᓕᖏᑦ ᐱᒻᒪᕆᐅᕗᑦ ᐱᕚᓪᓕᖅᑎᑕᐅᖁᓪᓗᒍ ᑲᓇᑕᐅᑉ 

ᐱᓕᕆᔪᓐᓇᕐᓂᕆᔭᖓ ᓴᐳᒻᒥᐅᓯᖅᓯᒪᓂᕐᒧᑦ ᐅᑭᐅᖅᑕᖅᑐᕐᒥ ᓄᓇᖅᑲᑎᒋᓐᖏᑕᖏᓐᓄᑦ ᐊᑐᐊᒐᕐᒥᒃ ᐊᑐᕐᓗᑎᒃ, ᐱᖃᓯᐅᑎᓗᒍ 

ᓇᖕᒥᓂᕆᔭᐅᓂᖓ ᐅᑭᐅᖅᑕᖅᑐᖅ ᓯᕗᒧᐊᒃᑎᑕᐅᓗᓂ. 

ᓴᓐᖏᓂᕐᒥᒃ ᑐᓂᓯᓂᖅ ᐅᑭᐅᖅᑕᖅᑐᕐᒥ ᓄᓇᖃᖅᑐᓄᑦ 

ᑲᑎᒪᔨᕋᓛᑦ ᑐᓴᓚᐅᖅᑐᑦ ᐅᓄᖅᑐᓂᑦ ᑲᓇᑕᐅᑉ ᒐᕙᒪᒃᑯᖏᑕ ᐱᓕᕆᕕᖁᑎᖏᓐᓂᑦ ᑲᒪᒋᔭᖃᖅᑐᓂᒃ ᐅᑭᐅᖅᑕᖅᑐᕐᒧᑦ 

ᐱᓕᕆᐊᖃᕐᓂᕐᒥᒃ, ᐅᓄᖅᑐᐃᖅᓱᖅᑐᑎᒃ ᐃᒻᒥᓂᕿᓪᓗᑎᒃ ᐃᖅᑲᓇᐃᔭᕐᓂᖃᕐᒪᑕ. ᓄᓇᖃᖅᑳᖅᓯᒪᔪᑦ ᐊᒻᒪ ᐅᑭᐅᖅᑕᖅᑐᕐᒥᐅᑦ 

ᓯᕗᓕᖅᑎᖏᑦ ᐅᖃᓐᓇᖅᑐᑦ ᐊᑐᐊᒐᖃᕆᐊᖃᕐᓂᖓᓂᒃ, ᐱᖁᔭᖃᕐᓗᑎᒃ ᐊᒻᒪᓗ ᐱᔨᑦᓯᕆᐊᖃᕐᒪᑕ ᐅᑭᐅᖅᑕᖅᑐᕐᒥ, ᐱᔨᑦᓯᕐᓗᑎᒃ 

ᐅᑭᐅᖅᑕᖅᑐᕐᒥᐅᑦ, ᐅᑭᐅᖅᑕᖅᑐᕐᒥᐅᓄᑦ.  ᑲᑎᒪᔨᕋᓛᑦ ᑕᐃᒪᐃᒻᒪᑦ ᐊᑐᓕᖁᔭᓕᐅᖅᐳᑦ ᑲᓇᑕᐅᑉ ᒐᕙᒪᒃᑯᖏᑦ ᓴᓇᖁᓪᓗᒋᑦ 

ᐅᐸᓗᖓᐃᔭᐅᑎᒥᒃ ᐃᒪᐃᑦᑐᒥᒃ: 1) ᓴᓐᖏᓂᕐᒥᒃ ᑐᓂᓯᔪᒥᒃ ᐅᑭᐅᖅᑕᖅᑐᕐᒧᑦ ᐊᒻᒪᓗ ᐅᑭᐅᖅᑕᖅᑐᕐᒥᐅᑦ ᒐᕙᒪᖏᓄᑦ 

ᑲᒪᒋᔭᖃᓕᕐᓂᐊᕐᒪᑕ ᑲᓇᑕᐅᑉ ᒐᕙᒪᒃᑯᖏᑕ ᐱᔨᑦᓯᕈᑎᒋᔭᖏᓐᓂᒃ ᐊᒻᒪᓗ ᐱᓕᕆᓐᖑᖅᑎᓯᒪᔭᖏᓐᓂᒃ ᓄᓇᖃᖅᑐᓄᑦ; ᐊᒻᒪᓗ 2) 

ᑐᓂᓯᐅᖅᑲᐃᓗᑎᒃ ᑲᓇᑕᐅᑉ ᒐᕙᒪᒃᑯᖏᑕ ᐱᓕᕆᐊᖏᓐᓂᒃ ᐊᒻᒪᓗ ᐱᔨᑦᓯᕈᑎᖏᓐᓂᒃ ᐅᑭᐅᖅᑕᖅᑐᕐᒥᐅᑦ ᐊᒡᒍᖅᑐᖅᓯᒪᓂᖏᓐᓄᑦ 

ᐊᒻᒪᓗ ᓄᓇᓕᐅᔪᓄᑦ, ᐅᑭᐅᖅᑕᖅᑐᑉ ᒐᕙᒪᖏᓐᓄᑦ ᐊᒻᒪᓗ ᓄᓇᖃᖅᑳᖅᓯᒪᔪᑦ ᒐᕙᒪᖏᓐᓄᑦ. 

                                                      
1 ᐱᖁᔭᒃᓴᓂᒃ ᕿᒥᕐᕈᔨᑦ ᑲᑎᒪᔨᖏᑕ ᐱᕙᓪᓕᐊᔪᖁᑎᖏᑦ, Journals, No. 142, 1st ᑲᑎᒪᕐᔪᐊᖅᑎᓪᓗᒋᑦ, 42nd ᐱᖁᔭᓕᐅᖅᑎᑦ, 27 ᓯᑎᐱᕆ 

2017. 

2 ᑎᑎᕋᖅᓯᒪᔪᑦ ᐱᖁᔭᓕᐅᖅᑎᑦ ᐅᓂᒃᑳᓕᐊᖏᑦ ᑐᕌᖓᓂᖃᖅᑐᑦ ᐅᑭᐅᖅᑕᖅᑐᕐᒧᑦ ᐅᑯᓄᖓ ᐅᐃᒍᓕᐅᑎᓯᒪᔪᑦ. 

https://sencanada.ca/en/Content/SEN/Chamber/421/Journals/142jr_2017-09-27-e

ᐱᖁᑎᕐᔪᐊᓂᒃ ᐱᓕᕆᕕᒃᓴᓕᐅᕐᓂᖅ ᓵᖓᒃᓯᖁᓪᓗᒋᑦ ᐊᒃᓱᕈᕈᑕᐅᔪᓂᒃ ᐊᓯᔾᔨᖅᐸᓪᓕᐊᑎᓪᓗᒍ ᐅᑭᐅᖅᑕᖅᑐᖅ 

ᐱᓕᕆᕕᒃᓴᐅᑦᓯᐊᓐᖏᑎᓪᓗᒋᑦ ᐅᓄᖅᑐᑦ ᓄᓇᖃᖅᑐᑦ ᐅᑭᐅᖅᑕᖅᑐᕐᒥ, ᐃᓄᐃ ᐊᒃᓱᕈᖃᑦᑕᖅᑐᑦ ᐃᒥᖅᑕᕋᓱᐊᖅᑎᓪᓗᒋᑦ ᐊᒻᒪᓗ 

ᐊᓂᑦᓯᒐᓱᐊᖅᑎᓪᓗᒋᑦ ᑭᓈᓗᖁᑎᖏᓐᓂᒃ, ᐃᒡᓗᑭᒃᓴᖅᑐᑦ, ᐃᓕᓴᕐᕕᒃᓴᖃᑦᓯᐊᖏᑦᑐᑦ ᐊᒻᒪᓗ ᐋᓐᓂᐊᖅᑐᑦ 

ᑲᒪᒋᔭᐅᔾᔪᑎᖃᑦᓯᐊᖏᑦᑐᑦ.  ᓯᓚ ᐆᓇᖅᓯᕙᓪᓕᐊᑎᓪᓗᒍ ᐊᒻᒪᓗ ᓄᓇᐅᑉ ᐊᑖ ᓂᓚᒃ ᐊᐅᒃᐸᓪᓕᐊᑎᓪᓗᒍ, ᑐᐊᕕᕐᓇᖅᓯᕙᓪᓕᐊᔪᖅ 

ᐅᑭᐅᖅᑕᖅᑐᕐᒥᐅᑦ ᐊᒃᓱᕈᕈᑎᒋᔭᖏᑦ ᓴᖅᑭᑉᐸᓪᓕᐊᕗᑦ: ᓄᓇᖃᖅᑳᖅᓯᒪᔪᑦ ᓂᕿᖏᑦ ᐆᒪᔪᑦ ᐊᑦᑕᕐᓇᖅᑐᒦᑦᑕᐅᓕᖅᑐᑦ; 

ᐊᖏᕐᕋᕆᔭᐅᔪᑦ ᐅᓗᕆᐊᓇᖅᑐᒦᓕᖅᑐᑦ ᐃᒪᖅ ᐃᑎᓕᕙᓪᓕᐊᑎᓪᓗᒍ ᐊᒻᒪ ᓯᑯ ᓇᖏᐊᕐᓇᖅᓴᕋᐃᓕᖅᑎᓪᓗᒍ ᐊᐅᓪᓚᕐᕕᒋᔭᕆᐊᒃᓴᖅ. 

ᑐᑭᓯᔪᑦ ᐅᑭᐅᖅᑕᖅᑐᕐᒥᐅᑦ ᓄᓇᓕᖁᑎᖏᑦ ᐱᐅᓂᖅᓴᒃᑯᑦ ᐱᓂᐊᕐᓂᖃᕐᕕᐅᔭᕆᐊᖃᕋᓗᐊᕐᒪᑕ, ᑲᑎᒪᔨᕋᓛᑦ ᐊᑐᓕᖁᔭᓕᐅᖅᑐᑦ 

ᑲᓇᑕᐅᑉ ᒐᕙᒪᒃᑯᖏᓐᓄᑦ ᐃᒪᓐᓇ: 1) ᑎᓕᔭᐅᓗᑎᒃ ᑲᓇᑕᒥ ᖃᐅᔨᓴᖅᑎᑦ ᑲᑎᒪᔨᖏᑦ ᐱᔭᕇᖅᓯᖁᓪᓗᒋᑦ ᐃᒡᓗᕐᔪᐊᑦ 

ᒪᓕᒐᕆᓂᐊᖅᑕᖏᓐᓂᒃ ᑐᕌᖓᔪᓂᒃ ᐅᑭᐅᖅᑕᖅᑑᑉ ᓯᓚᖓᓄᑦ ᓂᒡᓚᓱᖕᓂᖓᓄᑦ ᐊᒻᒪᓗ ᐊᒃᑐᐃᓯᒪᓂᕆᔭᖓᓄᑦ ᓯᓚᐅᑉ 

ᐊᓯᔾᔨᖅᐸᓪᓕᐊᓂᖓᑕ; 2) ᐊᑐᓕᖅᑎᑦᓯᓗᑎᒃ ᐊᐅᓚᔾᔭᐃᒋᐊᕐᓂᕐᒧᑦ ᐸᕐᓇᐅᑎᒥᒃ ᓴᓇᔾᔪᑕᐅᓂᐊᕐᒪᑕ ᐊᒃᑐᖅᑕᐅᓯᒪᔪᓄᑦ ᓯᓚᐅᑉ 

ᐊᓯᔾᔨᖅᐸᓪᓕᐊᓂᖏᓐᓄᑦ ᐃᒡᓗᖁᑎᒋᔭᐅᔪᓄᑦ ᐊᒻᒪᓗ ᓄᑖᓄᑦ ᐃᒡᓗᕐᔪᐊᓕᐊᕆᔭᐅᔪᓄᑦ, ᐱᖃᓯᐅᑎᓪᓗᒋᑦ ᐃᒡᓗᓕᕆᓂᖅ; 3) 

ᐃᕐᖐᓐᓇᖅ ᐱᓕᕆᐊᖃᕐᓗᑎᒃ ᑭᐅᓯᔾᔪᑕᐅᓂᐊᖅᑐᓂᒃ ᐃᒡᓗᑭᒃᓴᕐᓂᕆᔭᖏᓐᓄᑦ ᐅᑭᐅᖅᑕᖅᑐᕐᒥᐅᑦ ᑮᓇᐅᔭᖃᖅᑎᑕᐅᓂᖓ 

ᑲᔪᓯᑎᑕᐅᓗᓂ ᐅᑭᐅᖅᑕᖅᑐᕐᒥ ᐃᒡᓗᖃᖅᑎᑦᓯᓂᖅ; ᐊᒻᒪᓗ 4) ᐅᓂᒃᑳᓕᐅᖃᑦᑕᕐᓗᑎᒃ ᐊᒃᑐᐃᓂᕆᔭᖏᓐᓂᒃ ᑮᓇᐅᔭᑦ ᐊᑐᖅᑕᐅᔪᑦ 

ᐃᒡᓗᖃᖅᑎᑦᓯᓂᕐᒧᑦ ᐊᕐᕌᒍᑕᒫᓐ ᑐᓂᔭᐅᓯᒪᔪᑦ ᓄᓇᖃᖅᑐᓄᑦ, ᓄᓇᖃᖅᑳᖅᓯᒪᔪᑦ ᒐᕙᒪᖏᓐᓄᑦ ᐊᒻᒪᓗ ᐅᑭᐅᖅᑕᖅᑐᕐᒥ 

ᒐᕙᒪᒋᔭᖏᓐᓄᑦ. ᖃᕆᑕᐅᔭᒃᑯᑦ ᑐᓴᐅᒪᖃᑦᑕᐅᑎᔾᔪᑎᔪᑦ ᐱᑐᒍᑎᖏᑦ ᐊᑐᐃᓐᓇᐅᖏᑦᑐᑦ, ᐃᓚᖏᓐᓂ ᐱᑐᒍᓐᓇᑦᓯᐊᖏᑦᑐᑦ ᐊᒻᒪ, 

ᐱᑐᒍᓐᓇᕌᖓᑕ ᐊᑭᑐᔪᒻᒪᕆᐅᓪᓗᑎᒃ ᐊᒻᒪᓗ ᐊᑕᐃᓐᓇᕈᓐᓇᕋᑎᒃ ᐱᑐᒃᓯᒪᓂᕆᔭᖓᑦ.  ᑲᑎᒪᔨᕋᓛᑦ ᐊᖏᖃᑎᖃᖅᐳᑦ 

ᐅᖃᓪᓚᓚᐅᖅᑐᒥᒃ ᖃᕆᑕᐅᔭᒃᑯᑦ ᐅᖓᓯᒃᑐᒧᑦ ᐱᑐᒍᑎᖃᕆᐊᖃᕐᒪᑕ ᐊᒻᒪᓗ ᐊᑐᓕᖁᔭᓕᐅᖅᑐᑦ ᑲᓇᑕᐅᑉ ᒐᕙᒪᒃᑯᖏᑦ 

ᓴᓇᖁᓪᓗᒋᑦ ᖃᕆᑕᐅᔭᒃᑯᑦ ᐱᑐᒍᑎᓄᑦ ᓱᑲᓕᕆᐊᕈᑎᓂᒃ ᑐᓴᐅᒪᔾᔪᑎᓄᑦ ᐊᐅᓚᔾᔭᐃᒋᐊᕈᑎᒃᓴᓂᒃ ᐸᕐᓇᐅᑎᓕᐅᖁᓪᓗᒋᑦ ᐊᑐᕐᓗᑎᒃ 

ᑮᓇᐅᔭᓂᒃ ᑖᒃᑯᓄᖓ ᐃᑲᔪᖅᓯᔾᔪᑎᐅᒐᔭᖅᑐᓂᒃ ᐃᓕᓯᔾᔪᑕᐅᓂᐊᕐᒪᑦ ᐊᓕᒎᔭᓂᒃ ᐅᐊᔭᓂᒃ ᐱᔨᑦᓯᖅᑕᐅᑦᓯᐊᖏᑦᑐᓄᑦ 

ᐊᑐᖅᑕᐅᓂᐊᕐᒪᑕ ᑲᓇᑕᒥᐅᑦ ᐅᑭᐅᖅᑕᖅᑐᖓᓂ ᐊᕐᕌᒍ 2020 ᑎᑭᑉᐸᑦ. 

ᑲᑎᒪᔨᕋᓛᑦ ᓴᓐᖏᔪᒃᑯᑦ ᐅᒃᐱᕈᓱᒃᐳᑦ ᐃᓅᓯᓕᕆᓂᒃᑯᑦ, ᐃᓕᖅᑯᓯᓕᕆᓂᒃᑯᑦ ᐊᒻᒪᓗ ᑮᓇᐅᔭᓕᐅᕋᓱᐊᕐᓂᒃᑯᑦ ᖃᓄᐃᖏᑦᓯᐊᕐᓂᖓ 

ᐅᑭᐅᖅᑕᖅᑐᕐᒥᐅᐃᑦ ᑐᓐᖓᕕᒋᔭᐅᔭᕆᐊᖃᖅᑐᖅ ᐱᓕᕆᔭᐅᓗᓂ ᑲᓇᑕᐅᑉ ᒐᕙᒪᒃᑯᖏᑕ ᐊᑐᐊᒐᓕᐊᕆᔭᖓᓄᑦ ᐅᑭᐅᖅᑕᖅᑐᕐᒧᑦ 

ᐊᒻᒪᓗ ᐅᑭᐅᖅᑕᖅᑐᕐᒥᐅᑦ ᐊᒡᒍᖅᑐᖅᓯᒪᓂᖏᓐᓄᑦ ᐊᑐᐊᒐᐅᒐᔭᖅᑐᒥᒃ.  ᐊᑐᓕᖅᑎᑕᐅᓂᖏᑦ ᐊᑐᓕᖁᔭᓕᐊᖑᔪᑦ ᐅᑯᓇᓂ 

ᐅᓂᒃᑳᓕᐊᓂ ᐃᑲᔪᖅᓯᓂᖃᒻᒪᕆᖕᓂᐊᖅᑐᖅ ᐊᑑᑎᖃᖅᑐᒥᒃ ᐊᖅᑭᒡᓯᒪᓂᖃᖁᓪᓗᒍ ᓯᕗᓂᒃᓴᕆᔭᖓ ᑲᓇᑕᐅᑉ. 

